MAJLIS PERASMIAN STESEN METEOROLOGI KENINGAU, SABAH
JABATAN METEOROLOGI MALAYSIA (JMM)
24 APRIL 2010

Tanggal 24 April 2010 merupakan hari yang bersejarah bagi Stesen Meteorologi
Keningau di atas perasmian yang disempurnakan oleh Yang Berhormat Datuk Seri Dr.
Maximus Johnity Ongkili, Menteri Sains, Teknologi dan Inovasi (MOSTI). Majlis yang
penuh bermakna ini juga turut diserikan dengan kehadiran pegawai-pegawai kanan
MOSTI dan JMM termasuk Ketua Pengarah JMM, Dr.Yap Kok Seng dan Pengarah
JMM Cawangan Sabah. Selain daripada itu Pegawai Daerah Keningau, En. Amat Mohd
Yusof, dan pemimpin-pemimpin masyarakat tempatan, Ketua-ketua Jabatan Negeri dan
Persekutuan Daerah Keningau, warga kerja Jabatan Meteorologi dan penduduk

setempat turut sama hadir.

Dalam ucapannya Y.B. Menteri merakamkan penghargaan dan ucapan tahniah
kepada JMM diatas pembukaan Stesen Meteorologi Keningau. Y.B. Menteri juga
menekankan kepentingan meteorologi kepada kemajuan negara terutamanya dalam
aspek keselamatan dan persediaan menghadapi bencana. Di samping itu, beliau juga
meminta supaya peranan Stesen Meteorologi Keningau diperluaskan menjadi pusat
maklumat (resource center) kepada agensi-agensi dibawah MOSTI di Daerah
Keningau. Orang ramai bukan sahaja boleh mendapatkan maklumat mengenai
meteorologi tetapi juga mengenai perkhidmatan-perkhidmatan lain yang ditawarkan
oleh MOSTI.

Pameran tentang peralatan dan perkhidmatan yang diberikan oleh JMM dan
juga agensi-agensi lain di bawah MOSTI iaitu SIRIM dan Jabatan Kimia Malaysia turut
diadakan. Y.B. Menteri telah melapangkan masa mengunjungi pameran, melawat
sekitar stesen dan kuarters serta menanam pokok kayu manis sebagai kenangan.

Majlis diakhiri dengan jamuan ringan kepada semua tetamu yang hadir.



GALERI GAMBAR:

Y.B. Datuk Seri Dr. Maximus Johnity Ongkili (ditengah) di majlis
perasmian tersebut. Turut hadir Setiausaha Bahagian S2S, Dr. Mohd
Zahit Ali (dua dari kiri), Pegawai Daerah Keningau, En. Amat Mohd Yusof
(satu dari kiri), Ketua Pengarah JMM, Dr. Yap Kok Seng (satu dari kanan)
dan Pengarah JMM Cawangan Sabah, En. Abd Malik Tussin (dua dari
kanan)

Y.B. Menteri memotong riben perasmian stesen



Y.B. Menteri menanam pokok kayu manis di perkarangan stesen sebagai
tanda kenangan

Kumpulan Koir JMM Sabah menyanyikan lagu Negaraku, Sabah Tanah
Airku dan Malaysia Inovatif semasa majlis perasmian



